
Микроорганизмдердің тұрақты органикалық қосылыстарды ыдырату қабілеті олардың 

жүргізетін биохимиялық реакцияларының алуантүлілігімен және олардың адаптация процесінің 

жоғары белсенділігімен байланысты.Тұрақты органикалық қосылыстармен ластанған топырық 

үлгілерінде кездесетін микроорганизмдер, деструктивті қасиетке ие. Тұрақты органикалық 

қосылыстарды деструкциялауда монокультураларға қарағанда микроорганизмдердің консорциумдары 

тиімді болып келеді. Консорциум микроорганизмдерінің бірлескен қызметі тұрақты органикалық 

қосылыстарды толық минерализациялануына мүмкіндік береді. 

Жұмыс барысында Биотехнология кафедрасының «Қолданбалы микробиология» 

лабораториясының коллекционды Pseudomonas koreensis AK1, Bacillus subtillis АК5, Pseudomonas 

plecoglossicida K2, Bacillus aryabhattai K3 штаммдары қолданылды. Зерттелетін штаммдардың 

биосәйкестігін анықтау Глушанова әдісіне негізделді. Зерттеу қатты қоректік ортаның бетіне 

микроорганизмдерді қатар бірге өсіру арқылы анықталады.  

Зерттелетін штамдардың біреуінің өсуі тежелгенде, олардың арасындағы қарым-қатынас 

антагонистік деп саналды, ал штамдардың өздері биосәйкес емес деп жіктеледі.  Бірлескен өсіру 

аймағында дақтардың толық «бірігуі» немесе зерттелетін штаммдардың өсуінің жоғарылауы 

анықталған жағдайда дақылдар биосәйкес болып саналды.  Бірлескен өсіру аймағындағы дақылдардың 

біреуі «жоғары көтерілсе», екінші штамның өсуін басатын болса, оларды қолдану ретіне қарамастан, 

бұл нұсқа әлсіз антагонизм ретінде қарастырылды. 

Pseudomonas koreensis AK1, Bacillus subtillis АК5, Pseudomonas plecoglossicida K2, Bacillus 

aryabhattai K3 штамдарының биосурфактант өндіру белсенділігі зерттелді және эмульсификация 

индексі есептелді (Е24%). 

Зерттеу нәтижесінде биосәйкестік Pseudomonas koreensis AK1 және Bacillus subtillis АК5,   

Pseudomonas koreensis AK1 және Pseudomonas plecoglossicida K2, Pseudomonas koreensis AK1 және  

Bacillus aryabhattai K3 штамдары биосәйкестік көрсетті. Pseudomonas koreensis AK1 штамы таңдалған 

штамдар арасында ең белсендісі және консорциум жасауға ыңғайлы екендігіне көз жеткізілді. 

Биосурфактант өндіруші ретінде таңдап алынған штаммдар ішінде Pseudomonas plecoglossicida 

К2 штаммының эмульсификация индексі 13,11%-ға ие болды.Ал Bacillus aryabhatti К3 штаммы 3,077% 

және Bacillus subtillis АК5 штаммы 1,470 % болды. 

Осылайша Pseudomonas plecoglossicida К2 штаммы жоғары биосурфактант өндіру қабілетін 

көрсетті. 

Қорыта келгенде, тұрақты органикалық қосылыстармен ластанған топырақты биоремедиациялау  

үшін микроорганизмдердің консорциумдары маңызды рөл атқарады.Себебі, органикалық 

қосылыстарды микроорганизмдер көмегімен ыдырату  процесінің жылдамдығы және экологиялық 

жағынан  маңызды рөл атқарады. 

 

Ғылыми жетекшісі: б.ғ.к., доцент Уалиева П. С. 

